
Indurayarajna Kritam Balakrishna Stotram

இந்து³ராயராஜ்ஞா க்ரு’தம் பா³லக்ரு’ஷ்ணஸ்தோத்ரம்

விவாஹவிதி⁴நா தத்ரோத்ஸவ:ஸம்யக்³வ்யஜாயத ।
ராஜா த³த³ர்ஶ க்ரு’பயா ஜாமாதாரம் சதுர்பு⁴ஜம் ॥ 19॥
ஶங்க²சக்ரக³தா³பத்³மதா⁴ரிணம் கருணாமுக²ம் ।
துஷ்டாவ பரயா ப்ரீத்யா பர்வதஸ்தோ²ऽப்யபர்வகம் ॥ 20॥
அவித்³யாபர்வஶூந்யஸ்த்வம் மாயாகு³ணவிவர்ஜித: ।
பாஹி ஸங்கா⁴தத⁴ர்மேப்⁴யோ நய தா⁴மாऽக்ஷரம் தவ ॥ 21॥
அநாத்³யந்த: பரப்³ரஹ்ம பா³லக்ரு’ஷ்ணோ நராயண: ।
ஹரிக்ரு’ஷ்ணோ ப⁴வாநாஸ்தே நரோ நாராயணோ ப⁴வாந் ॥ 22॥
ரு’ஷய: பிதர:ஸித்³தா⁴ தே³வா க³ந்த⁴ர்வதா³நவா: ।
பந்நகா³ ராக்ஷஸா யக்ஷா யம் ந ஜாநந்தி தத்த்வத:॥ 23॥
யோகி³ந:ஸாத⁴வ:ஸத்யோ ஜ்ஞாநிநஸ்தாபஸேஶ்வரா: ।
யம் ந ஜாநந்தி தே³வேஶம் குதோऽயம் ப⁴க³வாநிதி ॥ 24॥
தஸ்மை மே நம இத்யஸ்து பாஹி ஸம்ஸாரஸாக³ராத் ।
யஸ்மிந் ஜநி: புஷா நஷ்டிர்பூ⁴தாநாம் தே நமோ நம:॥ 25॥
விஶ்வாத்மந் விஶ்வகர்மாத்மந் விஶ்வகர்மேக்ஷணாதி³மந் ।
கர்மணாமபி நைஷ்கர்ம்யம் த³த⁴ँஸ்த்வம் பாஹி ஸாக³ராத் ॥ 26॥
ஸஹஸ்ரகிரணம் விஷ்ணும் ஸர்வதஶ்சக்ஷுஷம் ப்ரபு⁴ம் ।
அநந்தகரபாதா³த்³யம் நமாமி பரமேஶ்வரம் ॥ 27॥
அணுஷ்வணும் மஹாந்தம் ச மஹத்ஸ்வபி த்⁴ருவம் ஹரிம் ।
க³ரிஷ்ட²ம் ஶ்ரேஷ்ட²மத்யூர்த்⁴வம் த்வாம் நமாமி பரேஶ்வரம் ॥ 28॥
அதிபூ⁴தாதி³கர்மாணம் பு³த்³தீ⁴ந்த்³ரியாத்³யகோ³சரம் ।
புராணபுருஷம் ப்³ரஹ்ம த்வாம் நமாமி பரேஶ்வரம் ॥ 29॥
ஜக³த்கோஶம் சாத்மயோநிம் ஸநாதநம் ஜக³த்பதிம் ।

ஸர்வபதிம் ஹிரண்வர்ணம் த்வாம் நமாமி பரேஶ்வரம் ॥ 30॥
தபதே ஶீதலாயாऽபி ப்ரகாஶாய ச தே நம: ।
ஸ்வராய ஸார்த²தத்த்வாய கீ³திரூபாய தே நம:॥ 31॥
த்வமோங்காரோऽவதாரஸ்த்வம் வ்யூஹஸ்த்வம் த்வம் சதுர்பு⁴ஜ: ।
பூ⁴மா த்வம் ச மஹாவிஷ்ணுர்விராட் த்வம் கமலாஶய:॥ 32॥
த்வம் க்ரியா கரணம் கர்தா கர்ம த்வம் காரகஸ்ததா² ।
த்³ரஷ்டா ஸாக்ஷீ மஹாகால: கவலஸ்த்வம் ச தே நம:॥ 33॥
ஸர்வரூபாய ஶாந்தாய காம்ப⁴ரேயாய தே நம: ।
பா³லக்ரு’ஷ்ணாய க்ரு’ஷ்ணாய கோ³பாலஜாய தே நம:॥ 34॥
ஸர்வபாபப்ரஶாந்தாய ஸர்வது:³க²ஹராய ச ।
ஆத்மபாதே²யரூபாய ஸர்வாந்தர்யாமிணே நம:॥ 35॥
க்³ரு’ஹம் மே பாவநம் க்ரு’ஷ்ணவல்லப⁴ஸ்வாமிநா க்ரு’தம் ।
நிமக்³நம் ச குடும்ப³ம் மே த்வயோத்³த்⁴ரு’தம் ப்ரக்³ரு’ஹ்ய மாம் ॥ 36॥
நமஸ்தே ஸர்வலோகேஷு ஸர்வாத்மஸு ச தே நம: ।
பா³லக்ரு’ஷ்ண மஹாக்ரு’ஷ்ண க்ரு’ஷ்ணேஶ்வர நமோऽஸ்து தே ॥ 37॥
இத்யுக்த்வா ராதி⁴கே ராஜா சேந்து³ராயோ நமோऽகரோத் ।
இதிஶ்ரீலக்ஷ்மீநாராயணீயஸம்ஹிதா ।க²ண்ட³ 2।அத்⁴யாய 189-அத்⁴யாயாந்தர்க³தம்
இந்து³ராயராஜ்ஞா க்ரு’தம் பா³லக்ரு’ஷ்ணஸ்தோத்ரம் ஸம்பூர்ணம் ।
லக்ஷ்மீநாராயணீயஸம்ஹிதா । க²ண்ட³ 2। அத்⁴யாய 189/19-37॥

